
Brahmakritam 09 Vishnu Stotram

ப்³ரஹ்மக்ரு’தம் 9 விஷ்ணுஸ்தோத்ரம்

ப்³ரஹ்மோவாச ।
அவிக்ரியம் ஸத்யமநந்தமாத்³யம் கு³ஹாஶயம் நிஷ்கலமப்ரதர்க்யம் ।
மநோऽக்³ரயாநம் வசஸாநிருக்தம் நமாமஹே தே³வவரம் வரேண்யம் ॥ 26॥
விபஶ்சிதம் ப்ராணமநோதி⁴யாத்மநாமர்தே²ந்த்³ரியாபா⁴ஸமநித்³ரமவ்ரணம் ।
சா²யாதபௌ யத்ர ந க்³ரு’த்⁴ரபக்ஷௌ தமக்ஷரம் க²ம் த்ரியுக³ம் வ்ரஜாமஹே ॥ 27॥
அஜஸ்ய சக்ரம் த்வஜயேர்யமாணம் மநோமயம் பஞ்சத³ஶாரமாஶு ।
த்ரிநாபி⁴ வித்³யுச்சலமஷ்டநேமி யத³க்ஷமாஹுஸ்தம்ரு’தம் ப்ரபத்³யே ॥ 28॥
ய ஏகவர்ணம் தமஸ: பரம் தத³லோகமவ்யக்தமநந்தபாரம் ।
ஆஸாம் சகாரோபஸுபர்ணமேநமுபாஸதே யோக³ரதே²ந தீ⁴ரா:॥ 29॥
ந யஸ்ய கஶ்சாதிதிதர்தி மாயாம் யயா ஜநோ முஹ்யதி வேத³ நார்த²ம் ।
தம் நிர்ஜிதாத்மாऽऽத்மகு³ணம் பரேஶம் நமாம பூ⁴தேஷு ஸமம் சரந்தம் ॥ 30॥
இமே வயம் யத்ப்ரியயைவ தந்வா ஸத்த்வேந ஸ்ரு’ஷ்டா ப³ஹிரந்தராவி: ।
க³திம் ந ஸூக்ஷ்மாம்ரு’ஷயஶ்ச வித்³மஹே குதோऽஸுராத்³யா இதரப்ரதா⁴நா: ॥
31॥
பாதௌ³ மஹீயம் ஸ்வக்ரு’தைவ யஸ்ய சதுர்விதோ⁴ யத்ர ஹி பூ⁴தஸர்க:³ ।
ஸ வை மஹாபூருஷ ஆத்மதந்த்ர: ப்ரஸீத³தாம் ப்³ரஹ்ம மஹாவிபூ⁴தி:॥ 32॥
அம்ப⁴ஸ்து யத்³ரேத உதா³ரவீர்யம் ஸித்⁴யந்தி ஜீவந்த்யுத வர்த⁴மாநா: ।
லோகாஸ்த்ரயோऽதா²கி²லலோகபாலா: ப்ரஸீத³தாம் ப்³ரஹ்ம மஹாவிபூ⁴தி:॥ 33॥
ஸோமம் மநோ யஸ்ய ஸமாமநந்தி தி³வௌகஸாம் வை ப³லமந்த⁴ ஆயு: ।
ஈஶோ நகா³நாம் ப்ரஜந: ப்ரஜாநாம் ப்ரஸீத³தாம் ந:ஸ மஹாவிபூ⁴தி:॥ 34॥
அக்³நிர்முக²ம் யஸ்ய து ஜாதவேதா³ ஜாத: க்ரியாகாண்ட³நிமித்தஜந்மா ।
அந்த:ஸமுத்³ரேऽநுபசந் ஸ்வதா⁴தூந் ப்ரஸீத³தாம் ந:ஸ மஹாவிபூ⁴தி:॥ 35॥
யச்சக்ஷுராஸீத்தரணிர்தே³வயாநம் த்ரயீமயோ ப்³ரஹ்மண ஏஷ தி⁴ஷ்ண்யம் ।

த்³வாரம் ச முக்தேரம்ரு’தம் ச ம்ரு’த்யு: ப்ரஸீத³தாம் ந:ஸ மஹாவிபூ⁴தி:॥ 36॥
ப்ராணாத³பூ⁴த்³யஸ்ய சராசராணாம் ப்ராண:ஸஹோ ப³லமோஜஶ்ச வாயு: ।
அந்வாஸ்ம ஸம்ராஜமிவாநுகா³ வயம் ப்ரஸீத³தாம் ந:ஸ மஹாவிபூ⁴தி:॥ 37॥
ஶ்ரோத்ராத்³தி³ஶோ யஸ்ய ஹ்ரு’த³ஶ்ச கா²நி ப்ரஜஜ்ஞிரே க²ம் புருஷஸ்ய நாப்⁴யா: ।
ப்ராணேந்த்³ரியாத்மாஸுஶரீரகேதம் ப்ரஸீத³தாம் ந:ஸ மஹாவிபூ⁴தி:॥ 38॥
ப³லாந்மஹேந்த்³ரஸ்த்ரித³ஶா: ப்ரஸாதா³ந்மந்யோர்கி³ரீஶோ தி⁴ஷணாத்³விரிஞ்ச: ।
கே²ப்⁴யஶ்ச ச²ந்தா³ம்ஸ்ய்ரு’ஷயோ மேட்⁴ரத: க: ப்ரஸீத³தாம் ந:ஸ மஹாவிபூ⁴தி: ॥
39॥
ஶ்ரீர்வக்ஷஸ: பிதரஶ்சா²யயாऽऽஸந் த⁴ர்ம:ஸ்தநாதி³தர: ப்ரு’ஷ்ட²தோऽபூ⁴த் ।
த்³யௌர்யஸ்ய ஶீர்ஷ்ணோऽப்ஸரஸோ விஹாராத்ப்ரஸீத³தாம் ந:ஸ மஹாவிபூ⁴தி: ॥
40॥
விப்ரோ முக²ம் ப்³ரஹ்ம ச யஸ்ய கு³ஹ்யம் ராஜந்ய ஆஸீத்³பு⁴ஜயோர்ப³லம் ச ।
ஊர்வோர்விடோ³ऽஜோऽங்க்⁴ரிரவேத³ஶூத்³ரௌ ப்ரஸீத³தாம் ந: ஸ மஹாவிபூ⁴தி: ॥
41॥
லோபோ⁴ऽத⁴ராத்ப்ரீதிருபர்யபூ⁴த்³த்³யுதிர்நஸ்த: பஶவ்ய:ஸ்பர்ஶேந காம: ।
ப்⁴ருவோர்யம: பக்ஷ்மப⁴வஸ்து கால: ப்ரஸீத³தாம் ந:ஸ மஹாவிபூ⁴தி:॥ 42॥
த்³ரவ்யம் வய: கர்ம கு³ணாந் விஶேஷம் யத்³யோக³மாயாவிஹிதாந் வத³ந்தி ।
யத்³து³ர்விபா⁴வ்யம் ப்ரபு³தா⁴பபா³த⁴ம் ப்ரஸீத³தாம் ந:ஸ மஹாவிபூ⁴தி:॥ 43॥
நமோऽஸ்து தஸ்மா உபஶாந்தஶக்தயே ஸ்வாராஜ்யலாப⁴ப்ரதிபூரிதாத்மநே ।
கு³ணேஷு மாயாரசிதேஷு வ்ரு’த்திபி⁴ர்ந ஸஜ்ஜமாநாய நப⁴ஸ்வதூ³தயே ॥ 44॥
ஸ த்வம் நோ த³ர்ஶயாத்மாநமஸ்மத்கரணகோ³சரம் ।
ப்ரபந்நாநாம் தி³த்³ரு’க்ஷூணாம் ஸஸ்மிதம் தே முகா²ம்பு³ஜம் ॥ 45॥
தைஸ்தை:ஸ்வேச்சா²த்⁴ரு’தை ரூபை: காலே காலே ஸ்வயம் விபோ⁴ ।
கர்ம து³ர்விஷஹம் யந்நோ ப⁴க³வாம்ஸ்தத்கரோதி ஹி ॥ 46॥
க்லேஶபூ⁴ர்யல்பஸாராணி கர்மாணி விப²லாநி வா ।
தே³ஹிநாம் விஷயார்தாநாம் ந ததை²வார்பிதம் த்வயி ॥ 47॥
நாவம: கர்மகல்போऽபி விப²லாயேஶ்வரார்பித: ।
கல்பதே புருஷஸ்யைஷ ஸ ஹ்யாத்மா த³யிதோ ஹித:॥ 48॥

யதா²ஹிஸ்கந்த⁴ஶாகா²நாம் தரோர்மூலாவஸேசநம் ।
ஏவமாராத⁴நம் விஷ்ணோ:ஸர்வேஷாமாத்மநஶ்ச ஹி ॥ 49॥
நமஸ்துப்⁴யமநந்தாய து³ர்விதர்க்யாத்மகர்மணே ।
நிர்கு³ணாய கு³ணேஶாய ஸத்த்வஸ்தா²ய ச ஸாம்ப்ரதம் ॥ 50॥
இதி ஶ்ரீமத்³பா⁴க³வதமஹாபுராணே அஷ்டமஸ்கந்தே⁴ பஞ்சமாத்⁴யாயாந்தர்க³தம்

ப்³ரஹ்மக்ரு’தம் விஷ்ணுஸ்தோத்ரம் ஸமாப்தம் ।
பா⁴க³வதபுராண । அத்⁴யாய 8/5/26-50॥

bhAgavatapurANa . adhyAya 8/5/26-50..

Proofread by PSA Easwaran

Brahmakritam 09 Vishnu Stotram

pdf was typeset on September 23, 2025

Please send corrections to sanskrit@cheerful.com

brahmakRRitaM09viShNustotram.pdf 3


	Document Information
	Document Text
	Document Credits

